
Protokol sa Muling Pagbubukas para sa mga Palaruan ng Tennis at 
Pickleball 

 

 

 

Ang Kagawaran ng Pampublikong Kalusugan ng Los Angeles County (Public Health) ay nananawagan 
sa publiko, sa lahat ng mga may-ari ng negosyo at sa mga organisasyon sa komunidad na suportahan 
ang muling pagbubukas ng mga negosyo at mga pampublikong espasyo. Sa aming sama-samang Mas 
Ligtas sa Tahanan na mga pagsusumikap (Safer at Home efforts), matagumpay nating napabagal ang 
bilang ng mga bagong kaso at hospitalisasyon ng COVID-19, na nagpapahintulot para sa isang 
niyugtuan na muling pagbubukas (a phased reopening) sa maraming aspeto ng regular na buhay. 

 

Para makatulong sa pagbabago ng kalagyan na ito, ang Public Health ay hinihiling sa lahat ng mga 
opereytor ng mga palaruan ng tennis at pickleball (tennis and pickleball court) na gawin ang mga 
naaaangkop na hakbang para magplano sa muling pagbubukas, na nakaayon sa Plano ng 
Pagpapagaling (Recovery Plan). Ang mga sumusunod na isyu ay kritikal at dapat na tugunan para 
masiguro na mabawasan ng mga manggagawa at mga manlalaro ang panganib ng pagkalat sa mga 
tennis at pickleball courts:  

(1) Pagprotekta at pagsuporta sa kalusugan ng empleyado at kostumer 

(2) Pagsiguro sa naaangkop na pisikal na pagdistansya (physical distancing) 

(3) Pagsiguro sa wastong pagkontrol ng impeksyon 

(4) Pakikipag-komunikasyon sa publiko 

 (5) Pagsiguro ng pantay-pantay na akses (equitable access) sa mga serbisyo 

Ang mga kritikal na lugar na ito ay isanama sa checklist na nasa ibaba at dapat na ipatupad bilang mga 
kinakailangan na protokol sa muling pagbubukas ng mga tennis at pickleball court. 

 

Ang lahat ng mga Tennis at Pickleball Court ay dapat na ipatupad ang lahat ng mga 
naaangkop na hakbang na nakalista sa ibaba at maging handa na ipaliwanag kung 

bakit ang anumang hakbang na hindi ipinatupad ay hindi naaangkop.  
 

Pangalan ng Tennis/Pickleball 
Court: 

 

Address ng Pasilidad:  

 

 

A. MGA NIREREKOMENDANG RESTRIKSYON 

 Physical distancing na anim (6) na talampakan ay pinapanatili sa lahat ng oras.  

 Isang singles play/match lamang and pinahihintulutan.  

 Ang bawat kalahok ay dapat na magdala ng kanilang sariling timba ng bola na may mga 

inisyal nila sa bawat bola. Ang mga kalahok ay pinahihintulutan na hawakan o 

Mga Kamakailang Update:  

5/21/20 isang checkbox ang idinagdag para linawin na ang mga torneyo ay hindi pinapayagan. 

asikasuhin ang kanilang sariling mga bola ng tennis at pickleball. 

 Ang mga kalahok ay inuutusan na magsuot ng pantakip sa mukha (face covering) sa 

lahat ng oras maliban habang naglalaro. 

 Ang mga kalahok ay inaatasan na magdala ng tubig at hand sanitizer o pandisimpektang 

pamunas para hugasan at i-sanitize nang madalas ang mga kamay. 

 Isang oras ng paglalaro ang pinapayagan sa mga araw na sobrang abala dahil sa dami 

ng manlalaro. 

 Ang mga pribadong pagtuturo ay pinapayagan gamit ang wastong mga pamamaraan sa 

physical distancing. Inuutusan na ang parehong estyudante at tagapagturo ay magsuot 

ng mga face covering. 

 Walang mga torneyo ang pinapayagan/pinahihintulutan. 

 Walang mga pagtuturo ng grupo na kinabibilangan ng higit sa dalawang (2) estyudante 

ng tennis o pickleball ang pinapayagan. 

 Ang mga pintuan, mga pasukan, at/o mga gate ay mananatiling bukas sa mga oras ng 

normal na operasyon. 

 Ang pagbabayad ng mga bayarin ay gagawin on-line at/o gumagamit ng isang 

nakaharap sa labas na bintana o pintuan. 

 

Kung ang mga Empleyado o Kawani ay naroon sa lugar: 

 Ang lahat ng mga empleyado ay sinabihan na huwag pumasok sa trabaho kung may 
sakit, o kung sila ay nalantad sa isang tao na mayroong COVID-19. Naiintindihan ng 
mga empleyado na sumunod sa gabay ng DPH para sa pagbubukod ng sarili at 
quarantine, kung naaangkop. Ang mga patakaran sa bakasyon sa trabaho (workplace 
leave) ay sinuri at binago na upang masiguro na ang mga empleyado ay hindi 
napaparusahan kapag sila ay nanatili sa bahay dahil sa sakit.  

 Sa oras na napagbigay-alam na ang isa o higit pang mga empleyado ay nasuring 

positibo para sa, o may mga sintomas ng COVID-19 (kaso), ang amo o employer ay 

may plano o protokol na isasaayos upang ang (mga) kaso ay maibukod ang 

kanilang mga sarili sa bahay at mangailangan ng pagbubukod sa sarili (self-

quarantine) ang lahat ng mga empleyado na nagkaroon ng pagkakalantad sa (mga) 

kaso sa lugar ng pagtatrabaho (workplace). Ang plano ng amo o employer ay dapat 

na isaalang-alang ang isang protokol para sa lahat ng mga empleyado na na-

quarantine na magkaroon ng akses sa o masuri para sa COVID-19 nang sa gayon 

ay matukoy kung mayroon pang karagdagang mga pagkakalantad sa workplace, na 

maaaring kailanganin ng karagdagang mga hakbang sa pagkontrol ng COVID-19. 

 Ang mga pagsusuri sa sintomas ay isinasagawa bago pumasok sa espasyo ng trabaho 
ang mga empleyado. Dapat kasama sa pagsusuri ang isang check-in para sa ubo, 
pangangapos ng hininga o lagnat at anumang iba pang mga sintomas na maaaring 
nararanasan ng empleyado. Ang mga pagsusuring ito ay maaaring gawin nang 
malayuan o personal sa pagdating ng mga empleyado. Ang pagsusuri sa temperatura ay 
dapat na gawin sa workplace kung maaari. 

 Ang lahat ng empleyado na may kontak sa publiko o iba pang mga empleyado sa 
panahon ng kanilang (mga) shift ay inaalokan, nang walang gagastusin, ng isang 

telang pantakip sa mukha (cloth face covering). Ang pantakip ay dapat na isuot ng 
empleyado sa lahat ng oras sa araw ng trabaho kapag nakikipagkontak o malamang 
na magkaroon ng kontak sa iba pang mga tao. Hindi na kailangan ng mga 
empleyado na magsuot ng isang cloth face covering kapag ang empleyado ay nag-
iisa sa mga pribadong opisina o sa isang may pader na kubiko. 

 Ang mga empleyado ay inaatasan na labhan araw-araw ang kanilang mga face 
covering. 

 Ang mga empleyado ay pinaaalalahanan na sumunod sa mga aksyon sa personal na 
pag-iiwas kabilang ang: 

 Manatili sa bahay kapag ikaw ay may sakit. Manatili sa bahay nang hindi bababa 
sa 3 araw (72 oras) pagkatapos na gumaling, na nangangahulugan ang iyong 
lagnat ay gumaling na nang hindi gumagamit ng mga gamot na 
nakapagpapababa ng lagnat at mayroon ng pagbuti sa iyong mga sintomas sa 
palahingahan (hal., ubo, pangangapos ng hininga) AT hindi bababa sa 10 araw 
na ang nakalipas mula noong unang lumabas ang iyong mga sintomas.  

 Hugasan nang madalas ang iyong mga kamay gamit ang sabon at tubig nang 
hindi bababa sa 20 segundo. Kung walang magamit na sabon at tubig, gumamit 
ng nakabatay sa alkohol na hand sanitizer na naglalaman ng hindi bababa sa 
60% alkohol. Hugasan ang iyong mga kamay bago kumain, pagkatapos na 
gamitin ang banyo at pagkatapos na umubo at bumahing. 

 Takpan ang iyong pag-ubo at pagbahing gamit ang isang tisyu, at pagkatapos ay 
itapon ang tisyu at hugasan agad ang iyong mga kamay. Kung wala kang tisyu, 
gamitin ang iyong siko (hindi ang mga kamay mo). 

 Huwag hahawakan ang iyong bibig, mga mata at ilong gamit ang hindi 
nahugasang mga kamay. 

 Iwasan ang pakikisalamuha sa mga taong may sakit. 

 Iwasan ang pakikipagsalo sa mga gamit na tulad ng mga telepono o iba pang 
mga aparato. Kung ang mga aparato ay dapat na pagsaluhan, siguruhin na 
punasan sila gamit ang isang pandisimpektang pamunas bago at pagkatapos ng 
pagsasalo. 

 Palagiang sundin ang iyong distansya sa trabaho na may kaugnayan sa iba pang 
kawani. Palaging panatilihin ang nirerekomendang 6 na talampakang layo mula 
sa ibang mga tao maliban kung ang partikular na mga itinalagang trabaho ay 
nangangailangan ng mas kaunting distansya at magsuot ng isang cloth face 
covering kapag nagtatrabaho malapit sa ibang mga tao o kasama ang ibang mga 
tao. 

 Idisimpekta ang mga madalas na nahahawakang bagay at ibabaw tulad ng mga 
istasyon ng trabaho, mga keyboard, mga telepono, mga handrail, mga makinarya, 
mga pinagsasaluhang aparato, at mga hawakan ng pinto. Dapat ito ay gawin 
oras-oras sa mga oras ng trabaho. 

 Ang mga kopya ng Protokol na ito ay naipamahagi na sa lahat ng mga empleyado.  

B. MGA PROTOKOL SA PAGMEMENTENA 

 Ang mga pagtitipon ng grupo ay ipinagbabawal, at ang mga bangko at mesa ay 

tinatanggal o hinaharangan dahil ang mga ito ay hindi maaaring gamitin. 

 Ang mga bagay o item na karaniwang ginagamit ay regular na nililinis o sina-sanitize ng 
madalas. 

 Ang mga kagamitan na karaniwang ginagamit ay nililinis o sina-sanitize bago at 
pagkatapos gamitin. 

 Ang mga banyo ay nililinis o sina-sanitize nang madalas. 

 Ang mga bukal ng tubig (water fountains) ay magagamit para punuin lamang ang mga 
bote ng tubig. 

C. MGA PROTOKOL SA PAGMOMONITOR 

 Ang pang-instruksyon at pang-impormasyon na karatula o signage ay dapat na ipaskil sa 
kabuuan ng pasilidad na tungkol sa pagkontrol ng impeksyon, physical distancing, at ang 
paggamit ng mga face covering. 

 Ang Opereytor ng Pasilidad ay magsasagawa ng mga pana-panahong pagbisita upang 
subaybayan kung ang mga manlalaro ay sumusunod sa mga restriksyon. 

 Ang mga manlalaro ay paaalisin kung hindi sumusunod sa mga restriksyong ito. 

 

 

 

Ang anumang mga karagdagang hakbang na hindi kasama sa itaas ay dapat na 
nakalista sa hiwalay na mga pahina, na dapat ilakip ng negosyo sa dokumentong ito. 

 

 

Maaari kang makipag-ugnayan sa sumusunod na tao para sa anumang mga katanungan 
o komento tungkol sa protokol na ito: 

 
 

Pangalan ng 
Tennis Court:  

 
Numero ng 
telepono:  

 

    

Petsang Huling 
Nirebisa: 

  
 

 

 

 

 

 

 

  


